
Аннатация: Мақолада ўсимликларни зараркунанда ва касалликлардан 

уйғунлаштирилган усулда сақлаш тадбирлари тўғрисида маълумотлар берилган. 

Жумладан, фойдали хашаротлар-бракон, трихограммани самарадорлиги кўрсатиб 

ўтилган. 

Калит сўзлар: Уйғунлашган кураш тизими, интегирациялаш, объектлар, 

биоценотик, агротехник, энтомофаг, акарифаг, микробиологик, биолаборотория, 

трихограмма, бракон, олтинкўз, кокцинеллид, тунлам, механизация. 

Аннотация: В статье представлена информация о мероприятиях по защите 

растений от вредителей и болезней согласованным образом. В частности, показана 

эффективность полезных насекомых - браконидов, трихограмм. 

Abstract: The article provides information on measures to protect plants from pests and 

diseases in a coordinated way. In particular, the effectiveness of useful insects - braconid, 

trichogramma has been shown. 

Кириш. Ўсимликларни зараркунандалардан ҳимоя қилишга қаратилган 

тадбирларга шу экинларни кўпгина касалликлардан, шунингдек бегона ўтлардан 

сақлашга доир тадбирлардан ажратган  ҳолда ѐндашиб бўлмайди. Ҳозирги вақтда 

ўсимликларни уйғунлаштирилган химоя қилиш (интеграциялаштирилган) тизими 

яратилган бўлиб, бу тизим бир қатор тадбирлари йиғиндисини ўтказишни назарда 

тутади. [1, 2] 

Экинларни зараркунанда, касаллик ва бегона ўтлардан муваффақиятли  равишда 

сақламоқ учун мазкур тадбирлар муайян мақсадга қаратилган ҳолда мунтазам амалга 

ошириши лозим. 

Бундан мақсад – етиштириладиган ҳосили ҳимоя  қилишда агробиоценозлардаги 

зарарли ва фойдали турларнинг бузилган нисбатини тиклаш, яъни ўсимликни 

уйғунлаштириш (интеграциялаш деганда лотинчасига интеграре - тиклаш, тўлдириш 

тушунилади) йўли билан ҳимоя қилиш, яъни ўсимликлар бардошлилигини оширишга 

қаратилган қулай шароит яратилиб, зараркунанда, касаллик  ва бегона ўтларнинг 

ривожланишига тўсиқлик қиладиган шароит вужудга келтириш, шунингдек карантин 

қилинадиган объектларнинг четдан келиб қолишига йўл қўймасликдир. 

АДАБИЙОТЛАР ТАҲЛИЛИ ВА МЕТОДЛАР 

Ўсимликларни зараркунанда ва касалликлардан уйғунлаштирилган усулда 

сақлашнинг муқаддам ҳимоялаш тадбирларидан  фарқ қиладиган асл янгилик томони 

шундаки, А.А.Мухаммадиев, Х.Мустафоқулов(1978), Ф.М.Успенский, Г.А.Викторов 

(1979) ва бошқаларнинг таъкидлашича, масалага биоценотик  йўл билан ѐндашилиб, 

ўсимликларни  ҳимоялаш ҳал қилинганда фақат жиддий зарар етказадиган айрим 

турларгина  ҳисобга олинмай, балки ўзаро бир-бирига  боғлиқ бўлган мавжудотлар 

уларнинг миқдорига жиддий таъсир этишини ҳам эътиборга олинади. Бу ерда кўплаб 

дарахт ва буталарнинг маданий ҳолатда етиштирилиши, қолаверса, табиий 

биогеоценозларнинг мавжудлиги фаунистик тадқиқотлар олиб боришни тақозо етади 

[2, 3, 4, 5, 13, 16, 17, 18, 28, 29]. 

Ўзбекистон фаунасини тадқиқ етишга доир изланиш натижалари еълон қилинган 

бўлсада, маълум бир кичик ҳудудда тарқалган шираларнинг тарқалиши, биологияси, 

экологик хусусиятлари ва зарар келтириши режали ўрганилмаган [6, 7, 8, 9, 10, 11, 12, 

13, 14, 15, 19, 20, 21, 22, 23, 24, 25, 26, 27]. 

НАТИЖАЛАР. Тадқиқотнинг илмий янгилиги ҳозирги вақтда Ўзбекистон 

шароитида ўсимликларнинг зараркунандалардан ҳимоя қилишга қаратилган 

тадбирлар мавжуд бўлиб, айнан ўсимликларни уйғунлаштирилган ҳимоя қилиш 

тизимига алоҳида эътибор берилмаган. Бу тизим бир қатор тадбирлар йиғиндисини 

ўтказишни назарда тутади. Шу нуқтаи назардан ушбу  илмий тадқиқотда, алоҳида 

тизим яратилган бўлиб, бунда бир қатор тадбирлар йиғиндиси ташкилий хўжалик, 

агротехник, олдини олиш тадбирлари уйғунлашган ҳолда ўрганилган. 

Зараркунандаларга қарши курашнинг биологик усулига катта эьтибор 

қаратилган. У асосан зарарли организмларнинг табиий кушандаларидан ҳамда 

микробиологик препаратлардан фойдаланишга асосланган. Бўғимоѐқлиларнинг 

табиий кушандалари озиқланиш хусусияти жиҳатидан энтомофаглар (ҳашаротлар 

билан озиқланувчи) ѐки акарифагларга (каналар билан озиқланувчи) бўлинади. 

Биологик усул амалда бирор  зараркунанда кўпайиб кетиш хавфи бўлган 

жойларда муайян ҳашарот ва каналарнинг кушандаларини сунъий равишда урчитиб 

тарқатиш йўли билан амалга оширилади. Шу жихатдан Фарғона водийси шароитида 

биолабороториялар фаолияти ўрганилиб тадқиқотлар олиб борилди. Шунга кўра 

энтомофаглардан кенг кўламда фойдаланишнинг 2 усули : биринчиси – 

энтомофагларнинг маҳаллий турларини топиб, уларни самарали ишлатиш, иккинчиси 

– тажавузкор турларини четдан келтириб (интродукция) маҳаллий шароитга 

мослаштириш ишлари олиб борилди. [30, 31] 

Зараркунандаларнинг кушандалари паразитлик (текинхўрлик) ѐки йиртқичлик 

қилиши мумкин. Паразитлари ички (эндо)яъни ўлжасининг ичида ривожланадиган 

(трихограмма, апантелес ва б) ҳамда ташқи (экзо), яъни личинкалари ўлжасининг 

ташқарисида озиқланиб вояга етадиган бўлиши мумкин. (айрим браконидлар). 

Йиртқичлик қиладиган энтомофагларнинг (олтинкўз, кокцинеллидлар, арилар ва б) 

паразитлардан фарқи шундаки, булар ўлжани секин-аста эмас, балки зудлик билан 

ўлдиради. 

Юқорида айтиб ўтилганидек, паразит ва йиртқичларнинг маҳаллий турларини 

лаборатория шароитида (биофабрикаларда) урчитиб кўпайтириш ва зараркунанда 

тушган далаларга қўйиб юбориш (тарқатиш) йўли билан зарарли ҳашарот ва 

каналарнинг зичлигини хўжалик учун безарар даражада ушлаб туриш имконияти 

яратиш йўллари назарий ва амалий ўрганилди. Фарғона водийсида хам 

Ўзбекистоннинг бошқа минтақалари каби биолабораторияларида асосан 3 та объект-

кушанда: трихограмма, бракон ва олтинкўз кўпайтирилади. Трихограмма – тунлам 

тухумларига қарши, бракон – ҳаммахўр йиртқич кушанда сифатида сўрувчи ва 

кемирувчи зараркунандаларига қарши ишлатилади. Биз асосан тунламларга қариш 

самарали усулларни ва турларни ўрганиб қўллаш тадқиқотларини олиб бордик. 

Трихограмма (Triсhogrammatidae) оиласига мансуб айрим турларни 

тунламларга қарши қўллаш. 

Трихограмма – пардақанотлилар  (Hymenoptera) туркумига, хальцидлар 

(Chalсidoidae) бош оиласига ва трихограмма (Trichgrammatidae) оиласига мансуб 

ҳашарот. Табиатда унинг 100 га яқин турлари мавжуд. Фарғона водийси шароитида  

12 тури аниқланган. Трихограмма турли оилаларга мансуб ҳашаротларнинг тухумига 

ўз тухумини қўйиб ҳаѐт кечиради . 

Трихограмма етук зотининг катталиги 0,5 мм. Урғочиси эркагидан каттароқ 

бўлади. Паразит тухумдан етук зотга айлангунга қадар ўртача 10-15  кун ўтади. 

Шунинг учун ҳам зараркунанда ҳашаротлар бир бўғин бергунча трихограмма 2-3 

бўғин бериши мумкин. Трихограмма асосан дон куяси тухумларида кўпайтирилади, 

чунки бу зараркунанда жуда тез кўпаяди. (бир йилда 14-15 бўғин беради) ва 

биофабриканинг узлуксиз (поток) тизимларида фойдаланишга қулай келади. 

Трихограмма  куя капалагининг битта тухумига биттадан бир нечтагача тухум 

қўя олади. Паразитнинг барча ривожланиш даври қанотли ҳашарот учиб чиққунга 

қадар  ўлжанинг тухумида ўтади. Паразит зарарланган тухум ѐки етук зот шаклида 

ишчилар қўл кучи ѐрдамида далага чиқариб тарқатилади. Келажакда бу жараѐн 

махсус мосламалар – трактор ѐки дельтаплан ѐрдамида амалга оширилиши  мумкин. 

Бу борадаги тадқиқотлар давом этмоқда. 

Кўплаб урчиши, экологик шароитларга яхши мослашиши ва ундан кўп самарали 

натижалар олиниши туфайли 1930 йиллардаѐқ бу паразитни сунъий равишда 

кўпайтиришга уриниб кўрилган. 1970 йиллардан кейин биолаборатория ва 

биофабрикалар барпо қилиниши билан ғўза ва бошқа  экинларга тушадиган 

тунламларга қарши мазкур усулдан фойдаланиш имкони яратилди. Ҳозирги вақтда 

трихограмма биологик кураш усули дастурларида турли тунламларнинг тухумига 

қарши курашда муваффақиятли ишлатиб келинмоқда. Бу мақсадда трихограмманинг 

водийни экстремал иқлим шароитига мос келадиган турлари ажратиб олиниб 

кўпайтирилмоқда. 

Бракон (Habrobracon hebetor) турини қўллаш. 

Бракон – пардақанотлилар   озиқланиш (Hymenoptera) туркумига, браконидлар 

(Braсonidaе) оиласига, Brason (Habrobracon hebetor Say)турига мансуб. Бу энтомофаг 

асосан кўсак қуртига қарши биологик усулда қўллаш учун тавсия қилинган. 

Ушбу эктопаразит кўсак қуртидан ташқари жуда кўп бошқа капалакларнинг ҳам 

қуртларини зарарлайди. Бракон ташқи паразит бўлиб, кўсак қуртининг ўрта ва катта 

ѐшдаги қуртларини фалажлаб, сўнг устига 4-5 тадан 16 тагача тухум қўяди. Ўлжа кўп 

бўлса, барча фалажланган қуртга тухум қўявермайди. Тухумлари битта-битта ѐки бир 

нечталаб жойлашган бўлиши мумкин. Ҳар бир урғочи зот 400 тагача ва ундан ортиқ 

тухум қўйиши мумкин. 

ХУЛОСА қилиб айтганда бракон етук зот шаклида дарахт пўстлоқлари, 

ўсимлик қолдиқлари ҳамда кесаклар остида қишлайди. Бу энтомофаг табиатда 

учраши билан бир қаторда  уни лаборатория шароитида мум куяси қуртларида 

кўпайтирилади. Бу энтомофагни лаборатория шароитида махсус 

механизациялаштирилган мосламаларда кўпайтириш усуллари яратилган. 

Ўсимликларда ғўза тунламининг қуртлари пайдо бўлиши билан биологик курашда 

ҳар гектар ерга зараркунанданинг сонига қараб (10-14/1 нисбатда) 500 дан 2000 тагача 

тарқатилиши,уларни табиий кирилишига сабаб булади. 

